
Is-sacerdot ministru tal-Patt

Is-solennita liturgika tal-lum tal-Gisem u d-Demm Imqaddsa tal-Mulej Gesu, il-festa
ta’ Corpus Christi, tpoggilna quddiem ghajnejna I-Ewkaristija, imma wkoll il-Patt:
dak il-Patt 1i Alla ried iwaggaf mal-bnedmin. U Kristu 1-Mulej Gest jaghti Gismu u
jxerred Demmu biex iwaqqaf mill-gdid dan il-Patt. X’kien dan il-Patt? Huwa dawk
il-komunjoni u 1-ghaqda li Alla ried li jitwagqfu minnu, li jinkludu din il-komunjoni u
wkoll il-komunjoni bejnietna 1-bnedmin. Jekk ahna rridu naghmlu riflessjoni fuq I-
Ewkaristija u fuq il-ministru tal-Ewkaristija, 1li huwa s-sacerdot, illum nixtieq
nistedinkom biex tharsu lejn din il-grajja biex nirriflettu fuq jekk ahniex tassew il-
poplu tal-Patt. Bil-kliem ahna l-poplu tal-Patt il-Gdid, imma xi drabi bejn il-kliem u
|-fatti hemm spazju kbir. Ladarba ged nitkellmu fuq il-Patt id-diskors tal-lum
ifakkarna wkoll fil-hrug tal-poplu Lhudi, il-poplu maghzul, mill-jasar biex Alla
jwasslu fl-Art Imwieghda; ifakkarna f’dak l-ezodu li jwassal ghall-helsien shih tal-
bniedem. Gheziez tieghi, dan il-hrug u dan l-ezodu m’hux avveniment storiku biss,
imma huwa l-esperjenza kontinwa tal-poplu ta’ Alla. X’tip ta’ ezodu sehh fl-istorja
tas-salvazzjoni?

Mose I-bniedem li permezz tieghu Alla jwaqqaf il-Patt

Smajna fl-ewwel qari parti mid-diskors fejn Mosé jissigilla 1-Patt bejn Alla u 1-poplu
tieghu, wara li Mose, il-maghzul tal-Mulej, ghen lill-poplu Lhudi biex jigi mehlus
mill-hakma politika tal-Egizzjani u mill-hakma ta’ religjon zbaljata, ghaliex fl-Egittu
l-politika kienet saret religjon u r-religjon kienet saret politika. Meta nghid hajja
politika gieghed nitkellem fuq il-hajja socjali, jigifieri kif inhi organizzata l-hajja tal-
belt. Mose, il-bniedem li permezz tieghu Alla ried iwaqqaf dan il-Patt, jghin lill-
poplu Lhudi biex jikseb il-liberta, jghin lill-bniedem jehles minn din il-hakma politika
u jikseb il-helsien minn religjon fantazma.

Gesu Kristu, Moseé tal-Ligi I-gdida

Gesl Kristu, Mose tal-Ligi 1-gdida, ukoll fl-Ahhar Cena, li ghadna kif smajna parti
mir-rakkont fugha, jerga’ jwaqqgaf dan il-Patt li 1-bniedem fl-ebusija ta’ rasu rrifjuta u
ma rrispettax. U peress li I-bniedem rega’ halla lilu nnifsu jinhakem minn dominju
politiku u religjuz Kristu joffri lilu nnifsu biex iwassal ghal dan il-helsien. Ghaliex?

Ghax 1-Ewkaristija m’hix biss ritwal 1i jfakkar fil-Jum tal-Azzmi, kif jirrakkontalna
San Mark fil-vangelu, u m’hix biss it-tifkira ta’ meta Kristu offra lilu nnifsu bhala
vittma ghall-espjazzjoni ta’ dnubietna, imma fl-Ewkaristija ahna nifhmu ghaliex Gesl
kellu jsofri dik it-tbatija u dik il-mewt, u wasal kif kellu jasal ghal dik 1-ghotja tieghu
nnifsu: “Dan huwa Gismi li jinghata ghalikom”, “Dan huwa Demmi li jixxerred
ghalikom”. X’kienet ir-raguni? Min wassal lil Kristu fuq il-patibolu tal-Kalvarju?

Kienu l-awtoritajiet civili, 1-organizzazzjoni politika u religjuza ta’ zmienu. Imma
ghax Gesu ghazel li jkun maz-zghir u li jkun fidil lejn dak il-Patt li ried iwaqqaf il-
Missier biex tinbena mill-gdid din il-komunjoni bejn il-Missier u 1-bnedmin u bejn il-
bnedmin infushom, ghamel ghazla li swietlu ¢-carcir ta’ demmu u I-ghoti ta’ hajtu.



L-Ewkaristija esperjenza li tghinna nistabbilixxu l-komunjoni ma’ Alla u
bejnietna

Gheziez tieghi, din l-esperjenza m’hix biss grajja storika imma hi grajja li suppost qed
nghixu llum. Illum ukoll, meta niccelebraw l-Ewkaristija, f’isem Kristu ghandna min
jghid: “Dan huwa Gismi” u “Dan huwa Demmi”; u dan huwa s-sacerdot Kattoliku.
Imma jien nistagsi jekk l-Ewkaristija li ahna ni¢¢elebraw hix tassew esperjenza li
tghinna nohorgu minn diversi hakmiet, li lilna tghinna biex nistabbilixxu dik il-
komunjoni ma’ Alla u bejnietna.

U hawnhekk indur fugkom, gheziez djakni, li ftit ilu quddiem il-poplu ta’ Alla ghidtu
frazi sinifikattiva hafna: “Hawn jien”. Ghalfejn intom hawn? Intom hawn biex toffru
lilkom infuskom biex issiru sacerdoti u biex bi kliemkom, bl-azzjoni taghkom imma
iktar minn hekk b’hajjitkom taghmlu prezenti lill-Mulej Gesti. Ghidtu “Iva, hawn
jien” biex princ¢ipalment tkunu ministri tal-Ewkaristija, 1i taghmlu 1-Ewkaristija.
Minghajr is-sacerdot nistghu nghammdu imma minghajr is-sacerdot ma jistax ikollna
-Ewkaristija. Is-sacerdot u l-Ewkaristija huma marbuta intimament flimkien. Imma
f’din l-okkazjoni, fid-dawl tal-Kelma ta’ Alla li ghadna kif smajna, jiena dan li
nezortakom u maghkom nezorta wkoll lill-presbiterju tad-djocesi kollha. Ejjew
nghixu l-Ewkaristija kif ghexha Ges, fis-sens li bhal Gesli ahna nkunu lesti nghidu:
“Dan huwa Gismi” u “Dan huwa Demmi”, mhux bit-tpacpic biss imma bil-hajja, anki
jekk dan m’hux facli.

Jasar politiku

Dan nghiduh ghaliex anki llum il-bniedem jehtieglu jaghmel l-esperjenza tal-Ezodu,
anki llum il-bniedem huwa ghatxan li jkollu Mose iehor li jghinu johrog minn certu
jasar; dak l-istess jasar li kien hemm fi zmien Mosé u Gesu Kristu hu prezenti llum.
Anki [lum hemm jasar politiku. Meta ged nghid politiku ged nirriferi mhux biss ghas-
sistemi ingusti li jistghu jhaddnu l-bnedmin fl-organizzazzjoni tas-socjeta, imma qed
nghid ghal dak kollu li b’xi mod jew iehor itellef id-dinjita tal-hajja umana. Nghidu
ahna, illum il-bniedem qed jghix ilsir ta’ dak li jissejjah 1-Edonizmu, il-pjacir. II-
bniedem illum, tort tieghu jew ghax xi hadd hekk wasslu, ged jitlef il-kuncett tal-
qdusija tal-gisem. U ahna nkunu geghdin nongsu jekk ma nghinux lill-bniedem tal-
lum jiskopri 1-verita fuq il-qdusija tal-gisem tieghu. Nittama li geghdin tifhmuni. Din
hija forma ta’ jasar.

Jasar religjuz

Hemm forom ohra fid-dinja so¢jali u politika. Imma mbaghad hemm ukoll jasar
religjuz; ghaliex bhalma fi zmien Mosé u fi zmien Gesu r-religjon thassret u giet
iddeformata, sfortunatament ladarba ahna bnedmin dan huwa possibbli, jew ahjar dan
huwa 1-kaz anki f’pajjizna, u hemm bzonn li nghinu bil-missjoni sacerdotali taghna lil
dan il-poplu li jidher li jhobbna, nghinuh jaghraf x’inhi I-vera religjon u jnaddaf ir-
religjon mir-residwu kollu uman, tradizzjonali u kulturali li gieghed itappan u jtellef
ir-religjon vera minn dak it-twemmin li ghandu jwassal ghall-komunjoni bejn Alla u 1-
bnedmin. X’religjon hi, gheziez tieghi, jekk m’hix tghinna u twassalna biex ahna
nsahhu l-ghaqda vera ma’ Alla u bejnietna l-bnedmin? Dan m’hux process hafif.
Irridu nkunu bhall-Mulej Gest, li ghazel li jkun fuq in-naha tal-verita, fuq in-naha taz-
zghir u tal-fqir, u kellu jghid: “Dan huwa Gismi li jinghata ghalikom” u “Dan huwa
Demmi li jixxerred ghalikom”. Irridu nkunu bhal dan Gesu li qal, bhal Moseg, lil Alla
1-Missier: “Ahna naghmlu dak li int qed tghidilna”. Lil dan Gest li, kif jghid l-awtur
tal-ittra lil-Lhud, meta dahal fid-dinja qal: “Hawn jien gejt biex naghmel ir-rieda



tieghek”, thalluhx imur minn quddiem il-vizjoni taghkom, halli jsostnikom biex
kuljum intom tghidu dawk il-kelmiet li ghadkom kif lissintu: “Hawn jien”. U dik il-
kelma la ged tghiduha lill-isqof taghkom u langas lill-poplu ta’ Alla, imma
principalment ged tghiduha lil Alla I-Imbierek.

Ghandna lil dawn it-tliet zghazagh li qed jersqu bil-liberta u kif ghamel Kristu, li, kif
jirrakkontalna San Mark fil-vangelu, ghazel il-post u 1-hin li fih jersaq biex iwettaq ir-
rieda tal-Missier, f’dik il-kamra ta’ fuq. Dik il-kamra ta’ fuq hija ¢-Cenaklu, hija 1-
Knisja. Gheziez djakni li sa ssiru sacerdoti, jekk jiena ma nista’ naghtikom xejn
naghtikom din il-garanzija: illi intom fis-sacerdozju taghkom mhux biss sa taghmlu
parti minn din il-familja sacerdotali, imma sa ssahhu l-ghaqda u r-rabta taghkom mal-
Khnisja ta’ Kristu. Jien nista’ nfalli u ahna nistghu nizbaljaw, imma 1-Knisja m’hix sa
tizbalja. Orbtu fugha u ghinu lil dan il-poplu biex isib postu fil-Knisja ta’ Kristu.
Amen.



